КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Россияса гражданалы – лöсялана да бур оланін" верктуя национальнöй проект олöмö пöртан мытшöдъяс кузя Россия Федерацияса Президент дорö, Россия Федерацияса Правительство дорö Коми Республикаса Государственнöй Сöветлöн Шыöдчöм йылысь
Коми Республикаса Государственнöй Сöвет шуис:

1. Примитны "Россияса гражданалы – лöсялана да бур оланін" верктуя национальнöй проект олöмö пöртан мытшöдъяс кузя Россия Федерацияса Президент дорö, Россия Федерацияса Правительство дорö Коми Республикаса Государственнöй Сöветлысь Шыöдчöм (содтыссьö).

2. Мöдöдны тайö Шуöмсö да Шыöдчöмсö Россия Федерацияса Президентлы, Россия Федерацияса Правительстволы.

3. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 

Веськöдлысь                                                                  М.Д. Истиховская

Сыктывкар

2007 вося февраль 21 лун

Шуöм дорö

"Россияса гражданалы – лöсялана да бур оланін" верктуя национальнöй проект олöмö пöртан мытшöдъяс кузя Россия Федерацияса Президент дорö, Россия Федерацияса Правительство дорö Коми Республикаса Государственнöй Сöветлöн 

ШЫÖДЧÖМ

Россия Федерация мутасын мöд во олöмö пöртсьö "Россияса гражданалы – лöсялана да бур оланін" верктуя национальнöй проект. Сыöн индöм мероприятиеяссö веськöдöма оланін да коммунальнöй овмöс бурмöдан да сöвмöдан условиеяс лöсьöдöм вылö, оланін фондсö да коммунальнöй инфраструктурасö качество стандартъяс серти вайöдöм вылö, йöзöс оланінöн тырвыйöджык могмöдöм вылö.

Национальнöй проект бура олöмö пöртöм могысь колö экономика сегментын ёнджыка бурмöдны правовöй база, лöсьöдны правовöй условиеяс, кодъяс бурмöдасны оланін рынокын оз сöмын спроссö, но и вöзйöмсö, а сідзжö сöвмöдасны конкуренция.

  "Россияса гражданалы – лöсялана да бур оланін" верктуя национальнöй проект олöмö пöртан практика Россия Федерация субъектъясын да Коми Республикаын, торйöн кö, висьталö сы йылысь, мый сыын пуктöм могъяс збыльмöдöм вылö колö öтувтны став тшупöда власьт органъяслысь вынсö, активнöя кутны йитöд бизнес-сообществокöд, общественнöй да уджсикас серти öтувъяскöд.
Но власьтлöн уна сикас тшупöдын примитöм мераясыс оз тырвыйö сетны позянлун верктуя национальнöй проект олöмö пöртöмын босьтны виччысяна результатъяс, сы лыдын и сійö помкаяс вöсна, кутшöмъяс йитчöмаöсь организационно-правовöй мытшöдъяскöд, кутшöмъяс видлавсьöны федеральнöй тшупöдын.

Татшöмъясö пырöны, медводз:

1) овны позьтöм оланін фондысь да ёна киссьöм оланін фондысь гражданаöс выльлаö овмöдöм кузя мероприятиеяс вылö 2002 – 2010 вояс вылö "Оланін" федеральнöй торъя мога уджтас серти сьöмыс сетсьö оз тырвыйö;

2) строительнöй материалъяс вöчан промышленносьт юкöнын производственнöй вынйöр содтöм кузя юалöмсö абу ладмöдöма;

3) оланін стрöитöм вылö сетöм му участокъяс дасьтöмын меставывса асвеськöдлан органъяслы отсöг сетан механизмыс абу;

4) том семьяяслы оланін условиеяс бурмöдöм вылö федеральнöй бюджетысь сьöмыс сетсьö оз тырвыйö.

Гижöмсö артыштöмöн, Коми Республикаса Государственнöй Сöвет шыöдчö Россия Федерацияса Президент дорö, Россия Федерацияса Правительство дорö корöмöн öдйöджык дасьтыны да пыртны Россия Федерацияса Федеральнöй Собраниелöн Государственнöй Думаö лöсялана нормативно-правовöй актъяс, а сідзжö ыджыдджык тöдчанлун сетны национальнöй проектса мероприятиеяс вылö федеральнöй бюджетысь тырвыйö сьöм сетöм вылö.
исп. Исакова

